
GOUVÈNÈ CUOMO ANONSE LANSMAN SIT ENTÈNÈT INITE PWOTEKSYON ETIDYAN DFS 

 

Sit Entènèt la gen ladan “Sant Resous Prè pou Etidyan”avèk Enfòmasyon pou Ede Etidyan yo fè chwa 

finansye entelijan lè yap finanse edikasyon yo  

 

Gouvènè Cuomo te etabli Inite Pwoteksyon Etidyan DFS nan Janvye 2014 kòm yon pati nan Bidjè 

Egzekitif li a  

 

Gouvènè Andrew M. Cuomo te anonse jodia ke administrasyon li an pa twò lontan de sa te etabli yon 

Inite Pwoteksyon pou Etidyan nan Depatman Sèvis Finansye (DFS) te lanse sit entènèt li a. Sit entènèt la 

(www.dfs.ny.gov/studentprotection) gen ladan yon “Sant Resous Prè pou Etidyan” avèk konsèy, 

rekòmandasyon ak lòt enfòmasyon pou ede etidyan yo fè chwa finansye entelijan, alontèm lè yap 

finanse edikasyon yo.  

 

“Nouvo sit entènèt sa a pral rann li pi fasil pase anvan pou Nouyòkè yo fè chwa enfòme osijè peye pou 

kolèj yo,”Gouvènè Cuomo te deklare. “Inite Pwoteksyon Etidyan an se premye defansè Eta pou etidyan 

nan kolèj yo ak fanmi yo, e nan lanse sit entènèt sa a nou abilite Nouyòkè yo avèk enfòmasyon yo 

bezwen pou yo finanse de fason apwopriye edikasyon yo ak planifye pou yon avni finansye solid.” 

 

Sipè-entandan Sèvis Finansye Benjamin M. Lawsky, te deklare “Gouvènè Cuomo te etabli yon Inite 

Pwoteksyon Etidyan pou sèvi kòm yon chyendegad finansye agresif, men etidyan yo ka souvan yo 

menm, pi bon premye liy defans kont eskwokri. Ede edike konsomatè etidyan yo sou fason pou yo fè 

chwa finansye yo se yon pati enpòtan nan misyon nou.”  

 

Kòm yon pati nan lasman sit entènèt la jodia, “Inite Pwoteksyon Etidyan te kreye yon Sant Resous Prè” 

pou Etidyan sou entènèt avèk enfòmasyon pou etidyan yo antre nan kolèj, paran yo, ak pou sa ki gradye 

yo peye prè yo. Li gen ladan konsèy sou kalite asistans finansye ki disponib (enkli diferans ant prè 

gouvènman ak prive yo); kisa pou fè si w anreta nan peman w yo oswa si w pa ka repeye prè a; kijan pou 

evite frè ki pa nesesè oswa enjis lè wap ouvè yon kont labank nan lekòl; kredi taks ak dediksyon ki 

disponib pou depans edikasyon yo; ak lòt konsèy pou ede Nouyòkè yo navige desizyon finansye ki 

antoure pou peye kolèj. 



Haitian Creole 

 

Sit entènèt Inite Pwoteksyon Etidyan DFS pral sèvi kòm yon resous kontinyèl pou konsomatè yo. Nan 

mwa kap vini yo, Inite Pwoteksyon Etidyan pral ajoute enfòmasyon tounèf, elaji, ak mizajou osijè sèvis 

finansye ki gen rapò a etidyan yo, tankou asirans sante etidyan ak lòt pwodui yo. 

 

Gouvènè Cuomo te etabli DFS Inite Pwoteksyon Etidyan nan Janvye 2014 kòm yon pati nan Bidjè 

Egzekitif li pou envestige posib vyolasyon nan pwoteksyon konsomatè ak ede bay etidyan yo 

enfòmasyon yo bezwen pou fè chwa finansye yo ki pi bon pou yo. 

 

Dapre Bank Rezèv Federal New York la (FRBNY), kantite dèt pou prè etidyan nan tout peyi a gen yon 

ogmantasyon kat fwa plis pase nan dènye dis lane ki sot pase yo. Enfòmasyon ki soti nan FRBNY montre 

tou nan New York mwayèn dèt etidyan pou chak moun kap prete lajan se $27.310 – ki se 3yèm ki pi wo 

nan nenpòt eta. Chif ki soti nan FRBNY ak Biwo Pwoteksyon Finansye Konsomatè peyi Etazini fikse 

montan total dèt prè etidyan ki poko peye nan tout peyi a nan anwivon $1 bilyon.  

 

Nan Janvye 2014, Inite Pwoteksyon Etidyan an te pran premye mezi li ak sitasyon li voye bay 13 konpayi 

alejman dèt etidyan nan kad yon envestigasyon sou enkyetid konsènan piblisite ki sanble ap twonpe 

moun, frè malonèt ak lòt pwoblèm pwoteksyon kliyan nan sektè sa. Envestigasyon an ap kontinye.  

 

Nenpòt Nouyòkè ki ta renmen depoze yon plent nan Sèvis Pwoteksyon Etidyan Administrasyon Cuomo a 

sou yon konpayi alejman dèt etidyan oubyen pou lòt abi posib kapab kontakte Liy Asistans pou Kliyan 

Depatman Sèvis Finans lan nan (212) 480-6400 oubyen (800) 342-3736 pou jwenn èd oswa itilize sit 

entènèt Inite Pwoteksyon Etidyan DFS.  

